
Shri Kashivishvesvara Stotram or Shri Dinakrandanam

ஶ்ரீகாஶீவிஶ்வேஸ்வரஸ்தோத்ரம் அத²வா ஶ்ரீதீ³நாக்ரந்த³நம்

ௐ ஶ்ரீக³ணேஶாய நம: ।
சுண்டீ²ஜலைரிவ ஸுகை:² பரிணாமது:³கை:²
ஆஸ்வாதி³தைரபி மநாக³விலுப்தத்ரு’ஷ்ண: ।

ஶ்ராந்தோऽஸ்மி ஹா ப⁴வமரௌ ஸுசிரம் சரித்வா
தச்சா²யயா சரணயோ: ஶிவ மாம் ப⁴ஜேதா:² ॥ 1॥

து³ர்வாரஸம்ஸ்ரு’திருஜா ப்⁴ரு’ஶகாந்தி³ஶீக:
த்வாமோஷதீ⁴பதிப்⁴ரு’தம் ஸுக்ரு’தைரவாப்ய ।

ஆவேத³யாமி யத³ஹம் தவ தந்நிதா³நம்
தத்ராவதே⁴ஹி ம்ரு’ட³ மா குரு மய்யவஜ்ஞாம் ॥ 2॥

து³ர்வாஸநாஶதவஶாத³ஶுசித்வமீக்ஷ்ய
யா மே ஹடா²த்க்ரு’தவதீ மநஸி ப்ரவேஶம் ।

ஸாऽநேகஜந்மமரணாவடபாதநேந
மாம் ராக்ஷஸீவ ப³ஹு நாத² துத³த்யவித்³யா ॥ 3॥

கோ⁴ரே க்ஷணம் விநிபதந்நரகே க்ஷணம் ச
புண்யம் பத³ம் தி³விஷதா³ம் ஸஹஸாऽதி⁴ரோஹந் ।

மோஹேந கந்து³கத³ஶாமிவ நீயமாந:
ஸ்வாமிந் ஸஹே கிமவதீ⁴நி க³தாக³தாநி ॥ 4॥

கா மே க³திர்விஶதி நைவ மநோ விவேக:
ஸ்வப்நேऽபி பக்கணமிவ ப்ரவரோ த்³விஜாநாம் ।

ருத்³தே⁴ऽபி தத்ர ந ஸ ரோடு⁴மலம் முஹூர்தம்
விஶ்வேஶ மௌக்திகமிவோபரி த³ர்பணஸ்ய ॥ 5॥

பித்ரோர்ஜக⁴ந்யரஸபி³ந்து³யுக³ம் க்³ரு’ஹீத்வா
ஹந்தாஸக்ரு’த்பதிதவாநதி⁴க³ர்ப⁴வாஸம் ।

தத்³து:³க²மந்வப⁴வமீஶ க³பீ⁴ரகும்பீ⁴-
பாகோ வராக இதி யஸ்ய புரோ க்³ரு’ணந்தி ॥ 6॥

தத்ர ஸ்தி²தஸ்தத³நு தத்தத³நேகபூர்வ-

ஜந்மாந்தரஸ்மரணவிஸ்மயது:³கி²தாத்மா ।
அஸ்மாந்நிஸ்ரு’த்ய புநருத்³ப⁴வப⁴ங்க³ஹேதோ:
சேதோ விதா⁴ஸ்ய இதி சாகரவம் ப்ரதிஜ்ஞாம் ॥ 7॥

தேநாத்⁴வநாத² நிஸ்ரு’தோऽஸ்மி தத:ஸ்ம்ரு’தேऽபி
யஸ்மிந்நிகாமமபி⁴மாநத⁴நாஸ்த்ரபந்தே ।

ஸம்ஸ்பர்ஶதஸ்து ஶதஶ: ஶிதிகர்மவாயோ:
ப்ராயோ நிகூ³ட⁴த்³ரு’ட⁴மூட⁴த³ஶாமவாபம் ॥ 8॥

திர்யக்³த³ஶாமிவ ஶநைரவிவேகஸேகாத்
வர்ஷாண்யவாப்ய பரமேஶ்வர பஞ்சஷாணி ।

தத்தத்க்ரு’தம் பதத³பி ஸ்ம்ரு’திஸீம்நி யத்³யத்
ஸத்³யோ ஹ்ரியம் ஜட³தி⁴யோऽபி ஹ்ரு’தி³ ப்ரஸூதே ॥ 9॥

ஆஸாத்³ய யௌவநமதோ² ப³ஹுபி: ⁴ ப்ரகாரை:
ஶ‍்ரு’ங்கா³ரப⁴ங்க்³யநுகு³ணைர்கு³ணிதாவிவேக: ।

ஜாதோऽஸ்மி கோ⁴ரநரகாவஹகர்மயோகா³த்
போ⁴கா³ஶயா ப்ரஶமிதோப⁴யலோகஶுத்³தி: ⁴ ॥ 10॥

மோஹாத்க்ரு’த: பரிணயோऽப்யநயோ மஹீயாந்
மூலம் ஸமஸ்தப⁴வப³ந்த⁴நது³ர்க³தீநாம் ।

யஸ்மாது³தே³த்ய து³ரபத்யஜநேந ஸ்ரு’ஷ்ட-

ஸ்நேஹோऽஸ்மி வேஷ்டீத இவோத்கடநாக³பாஶை: ॥ 11॥
தத்போஷணாய விது³ஷாऽபி மயா ஸமஸ்தம்

ஔசித்யமுஜ்ஜி²தவதாऽऽத்தவதா குக்ரு’த்யம் ।
த்³வாரி ஶ்வவல்லடி³தமேவ கதீ³ஶ்வராணாம்

ஸோடா⁴வமாநஶதவிக்லவமாநஸேந ॥ 12॥
ப்ராணாதி⁴கைரத² வியோக³மவாப்ய தைஸ்தை:
இஷ்டைரருந்துத³விஷாத³வஶம்வதே³ந (மயா)।

ஸ்த்ரீவந்மயா விலபிதம் விஹிதம் ந கிஞ்சித்
க்ரு’த்யம் ஸதாம் ஸமுசிதம் ஹஹஹா ஹதோऽஸ்மி ॥ 13॥

ஸாம்ஸாரிகேஷு விஷயேஷு நிபத்ய ராக³-

த்³வேஷைகநிஷ்ட²ஹ்ரு’த³யோ ப⁴க³வந்நபூ⁴வம் ।
ஆஸீத³த³ந்தகப⁴யப்ரதிகூலவ்ரு’த்தி

கிஞ்சிந்மயா ந ரசிதம் விதி³தம் ந வாபி ॥ 14॥
இத்த²ம் ந கிம் வ்யவஹ்ரு’தம் ந கிமுக்தமாத்தம்

கிம் வா ந கிம் ந கலிதம் லலிதம் ந வாபி ।
ஸர்வத்ர தத்ர ஶரணம் க்ரு’பணஸ்ய மே த்வம்

ஏஹ்யோஹி தே³ஹி சரணம் ஶிரஸீந்து³மௌலே ॥ 15॥
யா: ப்ரோத்கடா ப்⁴ருகுடயோ யமகிங்கராணாம்

பீடா³ஶ்ச யா நவநவா நரகாவநீபு ।
தாஶ்சிந்திதா அபி ப⁴யாய மமாது⁴நைவ

ஸோடா⁴ஸ்மி தா: கத²மஹோ விஷமோ விஷாத:³ ॥ 16॥
பீ⁴தோऽஸ்மி து³ர்க³ததமோऽஸ்மி கத³ர்தி²தோऽஸ்மி

பாபோऽஸ்மி விஸ்ம்ரு’தஸத³த்⁴வபரிக்³ரஹோऽஸ்மி ।
தத்கேந கேந ந பதா²ஸ்மி க்ரு’பாऽऽஸ்பத³ம் தே

மத்வேதி ஶங்கர யதோ²சிதமாசரேதா:² ॥ 17॥
நோ யத்ர ப³ந்து⁴ரத²நைவ பிதா ந மாதா

நோ வா ஸுஹ்ரு’த்³த்⁴ரு’திமுபேத்ய விதா⁴துமீஷ்டே ।
தாஸ்வேத்ய நாத² மம நாரகபூ⁴ஷு குர்யா:
த்ராணம் த்வமேவ ஹி ஜக³த்ஸு த³யார்த்³ரசேதா: ॥ 18॥

ப்⁴ரஷ்டோऽஸ்மி யத்³யாபி ஸதாம் சரிதாத்ததா²பி
மாம் த்ராதுமர்ஹஸி க்ரு’தாந்தாபி⁴யா ஶ்ரயந்தம் ।

ப்ரேஹ்வேஷு விஹ்வலதயா ஶரணாக³தேஷு
நோ ஸாத⁴வோ வித³த⁴தே ஸத³ஸத்³விவேகம் ॥ 19॥

யேஷ்வந்த⁴காரநிகரேண கராலிதா பூ:⁴
யத்ர ஜ்வலந்தி நரகேஷ்வநிஶம் ஹுதாஶா: ।

தா⁴மத்ரயீநயந நிர்ஜரஸிந்து⁴மூர்த⁴ந்
தத்ரேதரஸ்த்வமிவ க: ஶரணம் நராணாம் ॥ 20॥

ப்ராக்³யாவதி³ந்த்³ரியக³ண: படுஶக்திராஸீத்
ஸ்வாமிந் ஸ தாவத³க³மத்³விஷயேஷு நிஷ்டா²ம் ।

ஶக்திக்ஷயேऽத்³ய ஸ கத²ம் ப⁴ஜதே ப⁴வந்தம்

ஜந்மேதி மே விப²லமீஶ கிமா: கரோமி ॥ 21॥
நாதா³யி தா³நமத²நைவ தபோ வ்யதா⁴யி

நாஸேவி தீர்த²தி³க³ஸாத்⁴யதர:ஸமாதி: ⁴ ।
தத்காऽபரத்ர க³திரஸ்த்யநவாப்தபுண்ய-
ஜ்ஞாநஸ்ய மே ப⁴வ ப⁴வத்ஸ்ம்ரு’திமந்தரேண ॥ 22॥

காலாந்ந மே ப⁴யமதோ² கநகே ந லிப்ஸா
நைவாஸ்மி ஶைஶவவஶேந பய: பிபாஸு: ।

த்வத்³த³ர்ஶநாய து ஶிவ ஸ்ப்ரு’ஹயாமி லோபா⁴த்
தத்ராபி கிம் தவ ந வா ஸுகர: ப்ரகார: ॥ 23॥

யஜ்ஜந்ம து³ர்லப⁴முஶந்தி மநுஷ்யலோகே
தத்ப்ராப்தமப்யதநுபூர்வஶுப⁴ப்ரபா⁴வாத் ।

ஜாதம் வ்ரு’தை²வ மம யத்ர முஹு: கதா³ऽபி
நைவாந்வபா⁴வி ப⁴வத³ர்சநப⁴க்திஸௌக்²யம் ॥ 24॥

ஜாதிர்மஹேஶ்வர பு⁴ஜங்க³மபுங்க³வாநாம்
ஸ்துத்யா வரம் ப⁴வத³லங்க்ரு’திவாஹக்ரு’த்யை: ।

மாநுஷ்யகம் து மம தி⁴க்கலயா கயாபி
யந்நோபயோக³மக³மத்த்வயி மச்சி²ரீரம் ॥ 25॥

ஶஶ்வத்³ப்⁴ரு’ஶவ்யஸநிதாமபி மேऽவதா⁴ர்ய
த⁴த்ஸே கத²ம் பரமகாருணிகோऽப்யவஜ்ஞாம் ।

கிம் நாத² பஶ்யஸி ந யத்பரிஹ்ரு’த்ய ஶங்காம்
லக்³நோऽநிஶம் ஶிவ ஶிவேதி மம ப்ரலாப: ॥ 26॥

ரக்தார்த்³ரசர்மவஸநாய மஹாஸ்மஶாந-
தா⁴ம்நேऽஸ்தி²பூ⁴ஷணவதே ப²ணிகங்கணாய ।

ரக்ஷ:பிஶாசஸசிவாய ப³லிம் ப்ரயாம:
ரூபாய தே ஹர யுகா³ந்தநிஶாசராய ॥ 27॥

தி³வ்யோத்தரீயப்⁴ரு’தி கௌஸ்துப⁴ரத்நபா⁴ஜி
தே³வேऽபரே த³த⁴து லுப்³த⁴தி⁴யோऽநுப³ந்த⁴ம் ।

ரூபம் தி³க³ம்ப³ரமக²ண்ட³ந்ரு’முண்ட³சூட³ம்
பா⁴வத்கமேவ து ப³தேஶ மம ஸ்ப்ரு’ஹாயை ॥ 28॥

ஜீவாமி சேத³த² ப்ரு’து²ப்ரியவிப்ரயோக³-
ரோகா³த³யோ நரகது:³க²பி⁴யோऽந்யதா²ऽபி ।

க்⁴நந்த்யேவ மாமுப⁴யதா²ऽப்யஸுகோ²ऽஹமித்த²ம்
அத்ரோசிதம் ஹர சர ஸ்வக்ரு’பாலுதாயா: ॥ 29॥

யத்ரேந்த்³ரியாணி விரமந்தி நிஜக்ரியாப்⁴ய:
யாத்யாந்தரோऽபி கரணப்ரஸரோऽவஸாத³ம் ।

ப்ராணாஸ்த்ருடந்தி ச ஸமஸ்தநிராஶபூ⁴தம்
மாமேத்ய ஶங்கர குதோऽபி ததா³ த³யேதா:² ॥ 30॥

ஸ்வாஶேஷபூர்வது³ரிதஸ்மரணாது³தே³தி
யத்ராஸமம் ப⁴யமஸுப்ரஶமப்ரஸங்கே³ ।

க: காந்தி³ஶீகமநஸ: ஶரணம் ததா³ மே
ஸ்வாமிம்ஸ்தவைவ ஸமய:ஸ க்ரு’பாலுதாயா: ॥ 31॥

அத்³யைவ யாமி ஶரணம் பரமேஶ்வர த்வாம்
ஶக்ஷ்யாமி கிம் தநு ததா³ऽऽஹதஸர்வஶக்தி: ।

ம்ரு’த்யுர்யதா³ மம ப⁴யாய பதத்யகஸ்மாத்
அந்த⁴ஸ்ய வக்த்ர இவ ஹஸ்ததலப்ரஹார: ॥ 32॥

ஆர்திக்ஷணே ஸபதி³ விஸ்மர தாத மாத:
இத்யாதி³கம் ச விப²லம் க்ரு’பணாபலாபம் ।

ஶர்வேஶ ஶங்கர ஶிவேதி நுதிம் ப⁴ஜஸ்வ
ஜிஹ்வே யதோ விக⁴டதேऽகி²லது:³க²பா⁴ர: ॥ 33॥

ஸ்வாஸ்த்²யே மதா³த்கதி ந து³ஶ்சரிதாநி நாம
நாத² வ்யதா⁴ம் க³தவிவேகதயா விஶங்க: ।

ஸம்ஸ்ம்ரு’த்ய ம்ரு’த்யுப⁴யமத்³ய து விஹ்வலோऽஸ்மி
ஶ்ரீகண்ட² போ⁴க்துமபி யேந ந பாரயாமி ॥ 34॥

பூர்வம் ந சேத்³விரசிதா தவ தே³வ ஸேவா
தேநைவ நைவ த³யஸே ஶ்ரயதோ மமார்திம் ।

கிம் ப்ராக³ஸம்ஸ்துத இதி ப்ரதிபந்நமூல-

ச்சா²யம் க³தஶ்ரமருஜம் ந தரு: கரோதி ॥ 35॥
ஜ்ஞாநப்ரகாஶஸுலப⁴ம் ஶிவ த³ர்ஶநம் தே

ஜாத்யந்த⁴தைவ ச பரம் மம தத்³வியோகா³த் ।

தத்தாம் த்வமேவ கில காமபி தே³ஹி யுக்திம்
வ்யக்திம் யயைஷ்யஸி மம ஶ்ரமமந்தரேண ॥ 36॥

ப்ராப்யேத்³ரு’ஶீமபி மநுஷ்யத³ஶாம் ந புண்யே
ஜ்ஞாநேऽத²வா விதி⁴ஹதோऽப்யக³மம் ப்ரதிஷ்டா²ம் ॥

ஸாமக்³ர்யஸாவத²குத: புநரப்யதோ மாம்
ஸ்வாமிந்நத⁴ந்யமநுகம்பிதுமர்ஹஸி த்வம் ॥ 37॥

லீநேந பூ⁴ரி விஷயாத்⁴வநி ஸௌக்²யலோபா⁴த்
நாமாபி மோஹிததி⁴யா கலிதம் ந ம்ரு’த்யோ: ।

ஆஸித³த:ஸபதி³ தத்³ப⁴யதோ மயா கிம்
ஶக்யம் விதா⁴துமஹஹா மஹதா³குலோऽஸ்மி ॥ 38॥

யா விக்ரியா யமப⁴டப்⁴ருகுடிச்ச²டாநாம்
பீடா³ஶ்ச யா நவநவா நரகாவநீஷு ।

தா நிர்விஶந் ப⁴வ கத²ம் ப⁴விதாஸ்ம்யமுத்ர
குத்ர வ்ரஜாமி ஶரணம் கதரம் ப்ரபத்³யே ॥ 39॥

ஸ்ம்ரு’த்வாऽப்யஹோ ரவிஜ கிங்க்ரு’தஹுங்க்ரு’தீநாம்
முஹ்யாமி யாமி விலயம் ப⁴யவிஹ்வலாத்மா ।

ஆஸந்நமேவமஹஹா விஷமம் புரஸ்தாத்
தத்கா க³திர்மம குகர்மநிமக்³நவ்ரு’த்தே: ॥ 40॥

ஆஸந்நபாபஶதஸம்ப்⁴ரு’தகோ⁴ரபீட:³

க்ரந்தா³ம்யநந்யக³திகத்வவஶாத்புரஸ்தே ।
தஸ்மாத்கத²ம் ந த³யஸே த்வரிதம் குதஶ்சித்

ஆக³த்ய விஶ்வமய ஸாந்த்வய மாம் வராகம் ॥ 41॥
பஶ்யந் ஸமாநவயஸோऽபி யவீயஸோऽபி

நக்தந்தி³வம் யமப⁴டைரபி நீயமாநாந் ।
ஆத்மந்யபூ⁴வமஜராமரதாபி⁴மாநீ

யத்³விப்லவாத³கரவம் ந ஶுப⁴ம் கதா³சித் ॥ 42॥
த்³வாரே லுடா²மி கருணம் ப்ரலபாமி ஶம்போ⁴

வாஞ்சா²மி சும்பி³துமதோ² பரிரப்⁴ய ச த்வாம் ।
வாதூலதாமுபக³தோऽஸ்மி தவாநுராகா³த்

ஹா து:³ஸஹஸ்த்வயி மமைஷ த்³ரு’டோ⁴ऽநுராக:³ ॥ 43॥
கண்டே²ऽர்பயத்யுரக³பாஶமஸூயயா மே

யாமிந்யதீ⁴ஶஶிக² யத்ஸமயே க்ரு’தாந்த: ।
நூநம் ததா³முஹுருபைமி ப²ணீந்த்³ரஹார

த்வத்துல்யதாமிதி ப⁴ஜே மரணேऽபி ஹர்ஷம் ॥ 44॥
சித்தம் ந பாரத³மிவ க்ஷணமுஜ்ஜ²தீத³ம்

சாஞ்சல்யவிப்லவமயுக்திவித:³ ப்ரபோ⁴ மே ।
தஸ்மாத்கத²ம் ப⁴வதி ப⁴க்திரஸஸ்ய ஸித்³தி: ⁴

கஸ்தாம் விநா ச ப⁴வகோ⁴ரவிபத்³விநாஶ: ॥ 45॥
ஸ்வாமிந்நநுத்³க³தவிவேகலவோऽக்ரு’தாத்மா

திர்யக்³வதே³வ தி³வஸாநதிவாஹயாமி ।
நேதா க்ஷணாச்ச வஶமந்தகஸௌநிகோ மாம்

ஆஶைவ தந்மம குத:ஸுக³திப்ரஸக்த்யை ॥ 46॥
து:³ஸ்வப்ந ஏஷ விஷமோ ப⁴வது:³க²நாமா

ஸ்வாமிந் கத²ம் த்யஜதி மாம் விக³தப்ரபோ³த⁴ம் ।
யஸ்மாந்மமாநவரதஶ்ருதபூ⁴ரிஶாஸ்த்ர-
தூர்யஸ்வநைரபி ந ஶாம்யதி மோஹநித்³ரா ॥ 47॥

க்ரு’த்வா பாபமஸாவபோஷ்யத நிஜ: காயோ ந தீ³நோ ஜந:
வைவஶ்யால்லுடி²தம் சிரம் சரணயோ:ஸ்த்ரீணாம் கு³ரூணாம் ந து ।

லோபோ⁴ऽகாரி மயா த⁴நே ந ஸுக்ரு’தே தேநாநுதப்யே மஹத்
கிம் ஶக்யம் மம தத்ர கர்துமது⁴நா நாத² த்வமேகா க³தி: ॥ 48॥

அஹம் பாபீ பாபக்ஷபணநிபுண: ஶங்கர ப⁴வாந்
அஹம் பீ⁴தோ பீ⁴தாப⁴யவிதரணே தே வ்யஸநிதா ।

அஹம் தீ³நோ தீ³நோத்³த⁴ரணவிதி⁴ஸஜ்ஜஸ்த்வமிதரத்
ந ஜாநேऽஹம் வக்தும் குரு ஸகலஶோச்யே மயி த³யாம் ॥ 49॥

இதி பரிஹ்ரு’தவாந் ஸ்வகாவ்யஶில்ப-
ப்ரகடநமாகுலிதோ ப⁴வவ்யதா²பி: ⁴ ।

வ்யதி⁴த கி³ரிஶ ரம்யதே³வஜந்மா
தவ புரதோ ஹட²தை³ந்யத: ப்ரலாபாந் ॥ 50॥

ஏதத்தீவ்ரம் வ்ரதமுபசிதம் ஸைகதே ஸித்³த⁴ஸிந்தோ: ⁴
வாராணஸ்யாம் ஶமத³மத்³ரு’ஶோரேஷ கா³டோ⁴ऽநுப³ந்த:⁴ ।

தீ³நாக்ரந்த³ம் ப்ரதி பஶுபதேருத்³யமஶ்சாடுகாநி
த்யக்த்வா ராஜ்ஞாம் ப³த மம ஶுபை⁴ஸ்தந்யதே த⁴ந்யதேயம் ॥ 51॥

அப்⁴ரம்ஶே ஜந்ம வம்ஶே ஸுமஹதி விஹிதோ வாங்மயாப்³தௌ⁴ ஹநூமத்-
ஸம்ரம்போ⁴ தா³நபோ⁴கௌ³ தத³நு ச ரசிதௌ கிஞ்சிதௌ³சித்யரீத்யா ।

ஜ்ஞாத்வா தத்த்வம் யதித்வம் ஶ்ரிதமத² மதி²தா ஸம்ஸ்ரு’திர்து³ர்நிவாரா
வாராணஸ்யாம் ப்ரஸந்நா ஸ்தி²திரிதி க்ரு’திந: கிம் ந மே நாம ஸித்³த⁴ம் ॥ 52॥

ஈர்ஷ்யாயை பரவாதி³நாம் கவிகலாகாந்தா யதிம் மாமியம்
யச்சும்ப³த்யது⁴நாபி தந்மயி ப⁴வத்யப்³ரஹ்மசர்யம் ந கிம் ।

ஏதாவத்ஸ்க²லிதம் க்ஷமஸ்வ ப⁴க³வந் பூ⁴யோऽபி துப்⁴யம் ஶபே
ஶ்ரீவிஶ்வேஶ்வர தே³வ நைவ ப⁴விதாஸ்ம்யஸ்யா ரஹஸ்யாதிதி:² ॥ 53॥

நாஸத்யவ்யதிரேகதோऽக்ஷரமபி ப்ராயுங்க்த யத்³பா⁴ரதீ
நைவாந்யத்பரபா³த⁴தோ யத³ஸக்ரு’த்ஸஞ்சிந்திதம் சேதஸா ।

நாக்ரு’த்யாதி³தரத்ர கா³த்ரமதநோச்சேஷ்டாம் யதே²ஷ்டம் ச யத்
ஸர்வத்ராபி மயா த்வமேவ ஶரணம் தத்ராஶ்ரிதோ தூ⁴ர்ஜடே ॥ 54॥

இதி ஶ்ரீலோஷ்டதே³வக்ரு’தம் ஶ்ரீதீ³நாக்ரந்த³நம் நாம
காஶீவிஶ்வேஶ்வரஸ்தோத்ரம் ஸம்பூர்ணம் ।

ௐ தத் ஸத் ।
Encoded by Sivakumar Thyagarajan

Proofread by PSA Easwaran

Shri Kashivishvesvara Stotram or Shri Dinakrandanam

pdf was typeset on March 24, 2020

Please send corrections to sanskrit@cheerful.com

8 sanskritdocuments.org


	Document Information
	Document Text
	Document Credits

